
ABSTRAK

Kajian ini bertujuan untuk melihat penglibatan golongan belia dalam kegiatan
keagamaan di Negeri Melaka. Seramai 367 orang belia dan 106 orang pemimpin
masyarakat yang terdiri daripada Ahli Jawatankuasa Masjid, Jawatankuasa
Keselamatan dan kemajuan Kampung dan Jawatankuasa Taman-Taman Perumahan
telah terlibat dalam kajian ini. Kajian mendapati program yang paling menarik minat
golongan belia ialah majlis membaca yasin dan tahlil. Sementara kurang diminati
jalah kursus perkahwinan. Manakala dari aspek lokasi kawasan tempat tinggal
bandar dan luar bandar, kajian mendapati majoriti golongan belia di bandar lebih
ramai mengikuti program keagamaan berbanding mereka yang tinggal di luar
bandar. Sementara dari aspek umur belia yang cenderung menghadiri kegiatan
keagamaan mereka yang berumur 18 tahun hingga 25 tahun. Walaupun belia
menunjukkan minat menghadiri aktiviti-aktiviti keagamaan yang dianjurkan, tetapi
masih ramai di kalangan mereka tidak mengikuti kegiatan tersebut kerana kegiatan
yang dianjurkan tidak menarik minat golongan belia dan kegiatan tersebut

bermusim, kadang kala tidak sesuai dengan masa dan jiwa belia.

